
Döwletmämmet Azady adyndaky Türkmen Milli Dünýä Dilleri Institutynyň Ýewropa dilleri
we edebiýaty fakultetiniň nemes dili hünäri boýunça 1-nji ýyl talyby bolmagym meni tüýs
ýürekden buýsandyrýar! Bu ýokary okuw jaýyna kabul edilmegim, meniň üçin uly bagt we
jogapkärçilik. Bu ýerde özüm üçin täze bilim dünýäsine gadam basýaryn we geljegimde öz
halkymyza gerekli hünärmen bolmak üçin saýlap alan hünärime yhlas bilen ýapyşaryn.

Men bu ýyllaryň dowamynda diňe bir nemes dilini we medeniýetini öwrenmän, eýsem, ähli
öwrenenlerimi Watanymyzyň ösüşine goşant goşmak üçin ulanmaga borçlanýaryn.
Okuwymda elmydama öňe gitmek we üstünlik gazanmak üçin ýadawsyz zähmet çekjekdigi
öňümde goýan uly maksadym hasaplaýaryn.

Şu ýere gelip, bu bilim ojagynda bolmagym, diňe bir meniň üçin däl, eýsem, maňa ynam
bildirýän maşgalam üçin hem belent abraý, uly buýsanç. Men  ejemjanyň hüwdä siňdiren
arzuwlaryny hasyl etmek üçin elmydama has ýokary netijeleri gazanmaga synanyşaryn.

Täze bilim ýylynyň başynda, bize şeýle arzuwlarymyza ýetirmekde irginsiz aladalary eden
bilimi baş ýörelge hasaplaýan Gahryman Arkadagymyza we ata kesbini mynasyp dowam
etdirýän Arkadagly Serdarymyza çäksiz minnetdarlygymy bildirýärin. Togundyrjy ýürek
buýsanjymyň ahyrynda bolsa meni goldaýan hem-de ýol görkezýän mugallymlarymyza sag
bolsun aýdýaryn! Men bu ýerde edilýän her bir tagallanyň meniň geljegime uly goşant
boljakdygyny bilip, olaryň her birine uly sarpa goýýaryn.

Hormatly talyp ýoldaşlarym size hem bagtly ýyllar, täze üstünlikler we ähli arzuwlarymyzyň
hasyl bolmagy arzuw edýärin!

